
P-06-1447 Atal Cyfoeth Naturiol Cymru rhag cau'r ganolfan ymwelwyr yng
Ngwarchodfa Natur Genedlaethol Ynyslas

P-06-1474 Atal Cyfoeth Naturiol Cymru rhag cau canolfannau ymwelwyr Bwlch Nant
yr Arian, Coed y Brenin ac Ynyslas

Ar 31 Gorffennaf 2024, lansiodd CNC ymgynghoriad &'n Hundebau Llafur a oedd yn
edrych ar draws ein cylch gwaith ar ffyrdd o arbed isafswm o £13 miliwn, gan ganolbwyntio
ar yr un pryd ar feysydd blaenoriaeth sy’n cyd-fynd &’n Cynllun Corfforaethol. Ymhlith y
cynigion a ystyriwyd gennym oedd p’un a ddylem barhau i weithredu gwasnaethau arlwyo
a manwerthu yn ein Canolfannau Ymwelwyr ym Mwich Nant yr Arian, Coed y Brenin ac
Ynyslas.

Yng nghyfarfod y Bwrdd ar 5 Tachwedd, cytunodd ein Bwrdd i roi’r Achos dros Newid ar
waith. Rydym bellach mewn sefyllfa i roi'r wybodaeth ddiweddaraf i'r Pwyllgor Deisebau fel
yr addawyd yn ein llythyrau ymateb cynharach, dyddiedig 14 Awst a 30 Medi.

Rydym yn cydnabod teimladau cryf y cyhoedd ynghylch y Canolfannau Ymwelwyr a’r ffaith
y bydd y penderfyniad i atal y gwasanaethau hyn yn siomedig i lawer. Bydd gwasanaethau
arlwyo a manwerthu yn vy tri safle — Bwlch Nant yr Arian, Coed y Brenin ac Ynyslas — yn
parhau ar agor tan 31 Mawrth 2025, ac wedi hynny byddant yn cau. Bydd y safleoedd yn
parhau i fod ar agor ar gyfer mynediad hamdden, megis cerdded a beicio a bydd
gwasanaethau megis mannau chwarae, meysydd parcio a thoiledau hefyd yn parhau i fod
ar gael.

Hoffem hefyd egluro nad yw staff ein Canolfan Ymwelwyr yn gyfrifol am reoli'r tir yn 'y
canolfannau ac o'u cwmpas. Cyfrifoldeb ein timau rheoli tir yw hyn. Felly, ni fydd unrhyw
newid i'r modd y caiff llwybrau a mynediad eu rheoli nac o ran cynnal a rheoli bywyd gwylit
a'r amgylchedd naturiol.

Ein blaenoriaeth yw dod o hyd i bartneriaid a all weithio gyda ni i wneud Bwlch Nant yr
Arian a Choed y Brenin yn fannau ffyniannus sydd & dyfodol cynaliadwy hirdymor. Mae
sicrhau ein bod yn dod o hyd i'r partner cywir ar gyfer y safle cywir yn hanfodol, ond mae
angen amser arnom i wneud yn siwr ein bod yn darparu’r gwerth mwyaf i ddefnyddwyr,
busnesau lleol a chymunedau.

Yn y cyfamser, rydym yn archwilio atebion dros dro i leihau aflonyddwch a pharhau i
ddarparu gwasanaethau gwerthfawr i ymwelwyr.

O'r tri safle, mae Ynyslas yn unigryw gan ei bod yn rhan o Warchodfa Natur Genedlaethol
(GNG) Dyfi ac felly mae ganddi anghenion a gofynion statudol penodol, gyda gwarchod y
GNG yn flaenoriaeth. Bydd hyn yn cynnwys cadw swyddfa ar y safle ar gyfer staff rheoli tir.
Felly ni fydd Canolfan Ymwelwyr Ynyslas yn cael ei chynnig yn fasnachol a bydd yn cael ei
chyflwyno at ddefnydd y gymuned yn unig drwy Ddatganiadau o Ddiddordeb. Cysylltwyd
a’'r rhai sydd wedi cofrestru diddordeb yn Ynyslas drwy e-bost i roi gwybod bod y broses
Mynegi Diddordeb ar agor a bod y ffurflen gais ar gael i'w lawrlwytho drwy’r Hyb

Ymagynghori ar ein gwefan.

Rydym eisoes wedi derbyn diddordeb yng Nghoed y Brenin a Bwlch Nant yr Arian. Fodd
bynnag, er mwyn sicrhau tegwch a chydraddoldeb, nid oes unrhyw gynigion yn cael eu
hystyried cyn yr ymarfer tendro cyhoeddus a fydd yn dechrau yn 2025. Cynhelir y broses
drwy wefan GwerthwchiGymru a gall unrhyw un sydd & diddordeb gofrestru ar y platfform
cyn i'r broses ddechrau. Byddwn yn darparu mwy o fanylion am y broses hon, gan
gynnwys y dyddiad cychwyn, maes o law.

Mae manylion y rhai sydd eisoes wedi cysylltu & ni wedi cael eu hychwanegu at restr
bostio o bartion sydd a diddordeb, felly byddant yn derbyn manylion y broses dendro pan
fyddant ar gael.

Er nad yw'r ymarfer tendro cyhoeddus wedi dechrau, rydym wedi bod yn cyfarfod yn
anffurfiol & phartion sydd a diddordeb ac wedi trefnu sesiynau galw heibio ar gyfer pob
safle, ac mae’r manylion ar gael ar yr Hyb Ymgynghori. | gadarnhau, nid oes unrhyw
drafodaethau ffurfiol wedi'u cynnal. Mae pob cyfarfod wedi bod yn anffurfiol ac heb
ymrwymiadau er mwyn helpu i nodi a yw'r tendr yn iawn iddyn nhw.

Cafodd y sesiynau ymgysyllitu cyhoeddus ar gyfer pob un o’n safleoedd i ddiweddaru
aelodau’r gymuned a rhanddeiliaid ar ddyfodol canolfannau ymwelwyr Bwich Nant yr
Arian, Ynyslas a Choed y Brenin eu cynnal tua diwedd mis Tachwedd. Daeth nifer dda o
bobl i’r rhain a chawsom y cyfle pwysig i ddarparu’r wybodaeth ddiweddaraf am y
newidiadau i fanwerthu ac arlwyo yn ein Canolfannau Ymwelwyr, ac ateb cwestiynau a
phryderon penodol gan y cyhoedd.

Yn dilyn y rhain, rydym wedi cynhyrchu set o Gwestiynau Cyffredin a fydd ar gael i'r
cyhoedd eu gweld ar-lein drwy ein Hyb Ymgynghori. Byddwn yn parhau i ddiweddaru'r
Cwestiynau Cyffredin wrth i ni weithio drwy effaith yr Achos dros Newid ar Ganolfannau
Ymwelwyr. Gellir cyfeirio unrhyw gwestiynau neu ymholiadau hefyd at flwch post pwrpasol
ymaysylltu.masnachol@cyfoethnaturiolcymru.gov.uk.

Hyderwn fod hyn o gymorth a byddwn yn hapus i ymateb i unrhyw ymholiadau pellach am
y Canolfannau Ymwelwyr.

Yn gywir,

A

Ceri Davies
Prif Swyddog Gweithredol Dros Do
Acting Chief Executive Officer

Croesewir gohebiaeth yn Gymraeg a byddwn yn ymateb yn Gymraeg, heb i hynny arwain at oedi.
Correspondence in Welsh is welcomed, and we will respond in Welsh without it leading to a delay.



